
sþ. 197. Tillaga til þingsályktunar. . [105. mál]
um eftirlitsbát fyrir Norðurlandi.

Flm.: Aki Jakobsson, Bernharð Stefánsson, Magnús Jónsson, Stefán Jóh. Stefánsson.

Alþingi ályktar að heimila ríkisstjórninni að gera út eftirlitsbát fyrir Norður-
landi yfir haust- og vetrarmánuðina, er jafnhliða landhelgisgæzlú annist eftirlit með
fiskibátum og sé þeim til aðstoðar, þegar þörf krefur.

Kostnað af framkvæmd þessarar þingsályktunar skal greiða úr ríkissjóði.

Gr e in a r ger ð.
Tillaga þessi er framhald á viðleitni Slysavarnafélags Íslands, slysavarnadeilda

norðanlands og ýmissa annarra, að haft verði fast björgunar- og gæzluskip fyrir
Norðurlandi yfir vetrarmánuðina. Höfuðástæðan fyrir þessari tillögu er sú, að þörfin
fyrir gæzlu- og björgunarskip fyrir Norðurlandi á veturna er mjög brýn, vegna þess
að sjór er mikið stundaður allan veturinn þegar gefur og helzt á litlum bátum, svo
sem trillum, sem litla vörn veita í byljum og stórsjó. VeðráUa er breytileg að vetr-
inum, og skella stórviðri oft á með litlum fyrirvara, og er þá bráð nauðsyn á því'
að hafa tiltækt björgunarskip til aðstoðar við þá báta, sem þess þurfa við. Flm. hafa
leitað upplýsinga hjá forstjóra Skipaútgerðar ríkisins um, hve mikinn kostnað
það muni hafa í för með sér að gera út björgunar- og gæzluskip fyrir Norðurlandi
yfir vetrarmánuðina, og telst forstjóranum svo til, að hann muni nema 95000 krónum
á mánuði, ef til starfsins yrði notað um það bil 100 tonna skip.

Flm. eru þeirrar skoðunar, að hér sé um svo mikið nauðsynjamál að ræða, að
ekki megi kostnaðarhliðin aftra framkvæmdum, og vænta þess, að málið njóti
skilnings þingmanna almennt.

Nánar í framsögu.


